REZIME MAGISTARSKOG RADA
Empirijska antibiotska terapija je definirana kao inicijalna terapija koja je započeta unutar prva 24 sata od prijema pacijenta u bolnicu. Glavni cilj adekvatne empirijske terapije je napraviti ravnotežu između liječenja pravog uzročnika infekcije i minimiziranja razvoja rezistentnih sojeva jer je dokazano da je neadekvatna empirijska terapija često udružena sa povećanim mortalitetom. Hirurške infekcije zahtjevaju uzročnu (kauzalnu) hiruršku terapiju, u smislu saniranja, ili uklanjanja septičnog fokusa te kontrole infekcijskog procesa. Ipak većina infekcija hirurškog porijekla istovremeno zahtjeva i obaveznu antibiotsku terapiju, kako zbog nemogućnosti hirurške intervencije da samostalno i u potpunosti eliminiše uzročnika infekcije, tako i zbog sprečavanja dalje sistemske propagacije uzročnika infekcije Za peritonitis koji predstavlja inflamatorni odgovor pentoneuma na različite vrste bakterija ili hemijska sredstva od presudnog je značaja da empirijska terapija mora biti započeta što prije da bi se maksimalno povećala mogućnost pacijenta za preživljenje. Peritonitisi uglavnom nastaju kao rezultat perforacije u gastrointestinalnom traktu, te mikroorganizmi koji se izoluju najčešće pripadaju crijevnoj flori.
Ciljevi istraživanja su utvrditi efikasnost standardno primjenjene antibiotske terapije po prijemu kod hirurških pacijenata sa akutnim pentonitisom, komparirati vrstu primjenjene antibiotske terapije prije i nakon dobijenog mikrobiološkog nalaza i utvrditi osjetljivost najčešće izolovanih bakterija na antibiotsku terapiju kod pacijenata sa pentonitisom. Istraživanjem je obuhvaćeno 60 ispitanika koji su opensani zbog peritonitisa na Hirurškoj klinici JZUUKC-a Tuzla.
Svakom ispitaniku su putem anketnog listića uzeti osnovni lični i anamnestički podaci: ime, prezime i godina rođenja pacijenta, uputna dijagnoza, vrsti empirijski uključene antibiotske terapije prije operativnog zahvata, antibiotskoj terapiji nakon operativnog zahvata, promjeni empirijski uključene antibiotske terapije nakon dobijenog mikrobiološkog nalaza i operativnoj dijagnozi.
Svakom ispitaniku pored uzimanja ličnih i anamnestičkih podataka urađen je klinički i mikrobiološki pregled.
